
Issa  citadella   sarebbe  stata fundata in u 1295 da u Contu  carulingianu Bunifaziu  pè surveglià a vinuta di i sarracini. Bunifaziu sarà dopu occupata da i pisani  prima  di  diventà  una  piazza  forte  impurtantissima   pè  i


genuvesi. À  l’epica, si dicia  ch’ella  era  « l’ochju apertu  di Genuva nantu à u Mediterraniu ».  Ci si sfruttava u legnu è u sale, ci si facia l’allevu  di e  vacche  è  di  e pecure,  s’accunciavanu e  pelle  è  ci  si custruia galere è battelli.





Pè   sfruttà  a  regione   di     San-Fiurenzu bisognu ci s’era d’assiccà e   padule  è   d’incanalà   i   fiumi  pè  parà  a    malaria.   U   castellu  di  San- Fiurenzu  edificatu   in  u 1440 hà utu da esse  ricustruitu in 1495 à a dumanda di l’abitanti.


  


  





Pè stabbilì una nuvella culunia genuvese in Pumonte, l’Uffiziu face custruì una citadella inAiacciu ind’è l’annate1492 è 1493 Bisognu sarà pè pruteghje a centinaia di famiglie genuvese chì ci camparanu contru à l’assalti di i signori cinarchesi.

Fundata da i genuvesi in u 1268, u portu di Calvi hè una di e prime cità  genuvese. Ind’u  1483 l’Uffiziu di San-Ghjorghju rinforza e so difese fendu custruì una citadella chì  sarà  compià in u 1491. Pocu à pocu, Calvi si svillopa per sparghjesi for’di i muri di a so citadella. Ind’u 1420, cuntarà 6000 abitanti ma  mentre  u 1428 è u 1429 a pesta nera hà da stirpà  a medita di a so populazione.


 





CALVI





Fundata  ind’u 1380,  a cità di  Bastia  divintà a  capitale  genuvese di a Corsica dopu à Biguglia. Hè u  sediu di  u  pudere  puliticu  è  riligiosu di  l’isula  chì ci


stanu u Guvernatore è u Vescu di u vescuvatu di Mariana è d’Accia.  Sta cità si svilloppa per via di u so portu da induve si sporta tutta a robba per Genuva .  Cuntarà à st’epicà  più  di 700 abitanti (à  principiu tutti genuvesi. )





 À l’épica a cità di  Genova di più  in più  pupulata  manca  di  granu.   U rughjone di Porti-Vechju  hè  tandu  sceltu da  l’Uffiziu di san-Ghjorghju   pè  suminà è cultivà  issu  granu. Issa   culunisazione di pupulamentu hà da   principià  pè a  custruzzione    d’una citadella in  u 1539.  110 famiglie ci   si  stallarana ma a malaria è a  guerra   trà i francesi è i turchi stirparà 60 %  di a  populazione. Saranu dopu corsi chì saranu disignati da l’Uffiziu pè ripupulà u  locu.

